ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ  2022 ԹՎԱԿԱՆԻ ՀՈՒՆԻՍԻ 9-Ի N 20-Ն ՀՐԱՄԱՆՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ

1. Միջոցառման իրականացման անհրաժեշտությունը և նպատակը.
     «Հայաստանի Հանրապետության կրթության, գիտության, մշակույթի և սպորտի նախարարի  2022 թվականի հունիսի 9-ի N 20-Ն լրացումներ կատարելու անհրաժեշտությունը բխում  է հանրակրթական ոլորտում ընթացող բարեփոխումներից, միջազգային համագործակցության ընդլայնման նպատակներից և հանրակրթական ծրագրերում օտար լեզուների ուսուցման որակի բարձրացման առաջնահերթությունից, ինչպես նաև «Օտար լեզու» առարկայի նոր դասագրքերի ստեղծման և հաստատման գործընթացի ավելի ճկուն, համագործակցային և արդյունավետ կազմակերպման անհրաժեշտությունից՝ ի լրումն գործող կարգավորումների։
   Նախագծով առաջարկվող լրացումները միտված են կարգավորելու այն իրավահարաբերությունները, որոնք առաջանում են այն դեպքերում, երբ գործող կարգով սահմանված ժամկետներում առնվազն երկու անգամ հայտարարված մրցույթը չի ապահովում նվազագույն շեմը հաղթահարած որևէ հայտ, ապա հանրակրթական ուսումնական հաստատություններում ուսուցանվող «Օտար լեզու» առարկայի դասագրքերը կարող են ստեղծվել տվյալ օտար լեզուն որպես պետական լեզու ունեցող երկրի՝ Հայաստանի Հանրապետությունում գործող դեսպանատան աջակցությամբ՝ կողմերի միջև կնքված համագործակցության համաձայնագրի կամ հուշագրի շրջանակներում։ Նոր ստեղծված դասագրքի բովանդակությունը ենթարկվում է նախարարի հրամանով՝ գործող կարգի պահանջներին համապատասխան ձևավորված մասնագիտական հանձնաժողովի փորձաքննությանը՝ այդ լեզուն ներկայացնող երկրի դեսպանատան հետ համագործակցությամբ՝ համաձայն համագործակցության փաստաթղթով սահմանված կարգի։
 Գործող կարգը լիարժեքորեն չի կարգավորում նմանատիպ համագործակցային մոդելով դասագրքերի ստեղծման ընթացքում առաջացող գործընթացները, ինչն անհրաժեշտություն է առաջացնում լրացուցիչ հստակեցումների և կարգավորված մեխանիզմների ներդրման։
Համագործակցության համաձայնագրով կամ հուշագրով սահմանված բովանդակության մշակման և համապատասխան փորձաքննության ավարտից հետո նախարարությունը կարող է կազմակերպել մրցույթ՝ դասագրքի դիզայնի, մակետավորման և (կամ) տպագրության աշխատանքների իրականացման համար՝ օրենքով սահմանված կարգով։

2.  Կարգավորման ընթացիկ իրավիճակը և առկա խնդիրները, կարգավորման առարկան. 
   Համաձայն «Հայաստանի կրթության մինչև 2030 թվականի զարգացման պետական ծրագրի»՝ ՀՀ կրթական համակարգի կարևոր ուղղություններից է բազմալեզու կրթության զարգացումը, միջազգային գործընկերների ներգրավումը և կրթական ռեսուրսների արդիականացումը։
Նախագծով առաջարկվող լրացումներն ուղղակիորեն նպաստում են այդ քաղաքականության իրականացմանը՝ ընդլայնելով դասագրքերի մշակման գործընկերային շրջանակը, ներգրավելով մեր երկրում գործող դեսպանատներին և ապահովելով դասագրքերի ստեղծման գործընթացի թափանցիկ և բազմաստիճան վերահսկողություն։
    Նախագծով առաջարկվող լրացումներով՝ հանրակրթական կրթական ծրագրերում օգտագործվող «Օտար լեզու» առարկայի դասագրքերի ստեղծման գործընթացում ներգրավվում են այլ երկրի դեսպանատներ, որոնք համապատասխան լեզվի կրողներն են և ունեն լեզվական, մշակութային և կրթական բովանդակություն ապահովելու բարձր ներուժ։ Դեսպանատների ներգրավումը թույլ է տալիս ստեղծել ավելի որակյալ և ժամանակակից բովանդակություն՝ գիտական և մեթոդական բարձր ճշգրտությամբ։
    Առաջարկվող լրացումները նպատակ ունեն կանոնակարգելու «Օտար լեզու» առարկայի դասագրքերի ստեղծման, բովանդակության փորձաքննության և ձևավորման գործընթացները միջազգային համագործակցության շրջանակում՝ ապահովելով դասագրքերի բարձր որակ, պետական չափանիշների պահպանում և գործընթացների թափանցիկություն։
   Դեսպանատան կողմից աջակցությունը բովանդակության փորձաքննությանը հնարավորություն է տալիս ապահովել լեզվական, մշակութաբանական և մեթոդական ճիշտ և հավասարակշռված մոտեցում։ Գործող կարգավորումներով սահմանված է միայն պետական կառույցների ներգրավվածությունը, մինչդեռ օտար լեզվի դասագրքերի պարագայում որոշ բովանդակային հարցեր կարող են ավելի արդյունավետ գնահատվել լեզվի բնիկ մասնագետների կողմից։
   Միևնույն ժամանակ, դասագրքի տեխնիկական չափորոշիչները պետք է բացառապես ՀՀ իրավական նորմերին համապատասխան լինեն: Տեխնիկական փորձաքննության իրականացումը ԿԶՆԱԿ-ի ներգրավմամբ և նրա կողմից ձևավորված հանձնաժողովի միջոցով թույլ է տալիս պահպանել պետական վերահսկողությունը դասագրքի վերջնական որակի նկատմամբ, ապահովել դասագրքի համապատասխանությունը ՀՀ սահմանված պարտադիր պահանջներին:
[bookmark: _GoBack]   Նախարարության կողմից մրցույթի անցկացումն ապահովում է տեխնիկական և գեղարվեստական բարձր որակ, մասնագիտական մրցակցային դաշտի ստեղծում և բովանդակություն–ձևավորում ներդաշնակության պահպանում։ Սա կարևոր է հատկապես այն պայմաններում, երբ բովանդակության ստեղծմանը և ձևավորմանն աջակցում են նաև տարբեր սուբյեկտներ:
3. Միջոցառման իրականացումից ակնկալվող արդյունքը. 
    Վերոգրյալի հիման վրա առաջարկվող լրացումները նպատակ ունեն կանոնակարգելու «Օտար լեզու» առարկայի դասագրքերի ստեղծման, բովանդակության փորձաքննության և ձևավորման գործընթացները միջազգային համագործակցության շրջանակում՝ ապահովելով դասագրքերի բարձր որակ, պետական չափանիշների պահպանում և գործընթացների թափանցիկություն։    
  Իրավական ակտի մշակման գործընթացում ներգրավված մարմիններ՝ 
Կրթության, գիտության, մշակույթի և սպորտի նախարարություն:

«Հայաստանի Հանրապետության կրթության, գիտության, մշակույթի և սպորտի նախարարի  2022 թվականի հունիսի 9-ի N 20-Ն հրամանում լրացումներ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունման դեպքում պետական բյուջեում եկամուտների և ծախսերի ավելացում կամ նվազեցում չի նախատեսվում:

«Հայաստանի Հանրապետության կրթության, գիտության, մշակույթի և սպորտի նախարարի  2022 թվականի հունիսի 9-ի N 20-Ն հրամանում լրացումներ կատարելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ այլ իրավական ակտերում  փոփոխություն կատարելու անհրաժեշտություն չի առաջանում:


